КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
2017 воын Коми Республикаса республиканскӧй сьӧмкуд сьӧм тшӧт весьтӧ удж сетысьяслы, кодъяс збыльмӧдӧны организация сӧвмӧдан уджтасъяс (сы лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), сыысь, мый найӧ мыйкӧ мында мынтысьӧны уджысь уджалысьяслы, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы, рӧскод вештӧм вылӧ субсидия сетан пӧрадок вынсьӧдӧм йылысь
“Йӧзӧс уджӧн могмӧдӧмын отсалӧм” Коми Республикаса канму уджтас вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧм серти Коми Республикаса Веськӧдлан котыр шуис:

1. Вынсьӧдны 2017 воын Коми Республикаса республиканскӧй сьӧмкуд сьӧм тшӧт весьтӧ удж сетысьяслы, кодъяс збыльмӧдӧны организация сӧвмӧдан уджтасъяс (сы лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), сыысь, мый найӧ мыйкӧ мында мынтысьӧны уджысь уджалысьяслы, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы, рӧскод вештӧм вылӧ субсидия сетан пӧрадок содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ удж да йӧзӧс уджӧн могмӧдан юкӧнын канму политика збыльмӧдан юалӧмъяс серти.

3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти. 

Коми Республикаса Веськӧдлан котырӧн

Юрнуӧдысьӧс Медводдза вежысь                                                  Л. Максимова

Сыктывкар

2017 вося йирым тӧлысь 16 лун

543 №
ВЫНСЬӦДӦМА

Коми Республикаса Веськӧдлан котырлӧн

2017 во йирым тӧлысь 16 лунся 543 №-а шуӧмӧн

(содтӧд)

2017 воын Коми Республикаса республиканскӧй сьӧмкуд сьӧм тшӧт весьтӧ удж сетысьяслы, кодъяс збыльмӧдӧны организация сӧвмӧдан уджтасъяс (сы лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ), сыысь, мый найӧ мыйкӧ мында мынтысьӧны уджысь уджалысьяслы, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы, рӧскод вештӧм вылӧ субсидия сетан 
ПӦРАДОК
1. Тайӧ Пӧрадокыс урчитӧ Коми Республикаса республиканскӧй сьӧмкудйысь юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, торъя йӧзлы – вузӧс, уджъяс, могмӧсъяс вӧчысьяслы, кодъяс уджалӧны Коми Республика мутасын, збыльмӧдӧны организация сӧвмӧдан уджтасъяс (сы лыдын уджтасъяс, кутшӧмъясӧс веськӧдӧма импорт вежӧм, инновацияяс, персонал сӧвмӧдӧм вылӧ) (водзӧ – организация сӧвмӧдан уджтасъяс), сыысь, мый найӧ мыйкӧ мында мынтысьӧны уджысь уджалысьяслы, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, уджсикасӧ велӧдан организацияяс помалысьяслы да уджтӧмалысь гражданалы, рӧскод вештӧм вылӧ субсидия сетан пӧрадок да условиеяс (водзӧ лӧсялӧмӧн – Пӧрадок, Субсидия, уджалысьяс).

2. Субсидия босьтысь категорияясӧ пырӧны юридическӧй кывкутысьяс (канму (муниципальнӧй) учреждениеяс кындзи), асшӧр уджалысьяс, торъя йӧз – вузӧс, уджъяс, могмӧсъяс вӧчысьяс, кодъяс уджалӧны Коми Республика мутасын да збыльмӧдӧны организация сӧвмӧдан уджтасъяс (водзӧ – удж сетысьяс).

Удж сетысьлы Субсидиясӧ сетӧны “Йӧзӧс уджӧн могмӧдӧмын отсалӧм” Коми Республикаса канму уджтаслӧн “Йӧзӧс уджӧн могмӧдан юкӧнын содтӧд мероприятиеяс, кутшӧмъясӧс веськӧдӧма Коми Республикаын удж рынок вылын ёсьлун чинтӧм вылӧ” 4 уджтасув серти, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 421 №-а шуӧмӧн (водзӧ – Уджтасув).

3. Тӧлысь медводдза лун кежлӧ, мый мунӧ тӧлысь водзын, кор кӧсйӧны примитны Субсидия сетӧм йылысь помшуӧм, удж сетысьлы быть колӧ ӧтпырйӧ лӧсявны татшӧм корӧмъяслы:

1) сылӧн абу вот, ӧктас, страхуйтан взносъяс, пеняяс, штрапъяс, прӧчентъяс мынтӧм серти, кутшӧмъясӧс колӧ мынтыны вотъяс да ӧктасъяс йылысь Россия Федерацияса оланпастэчас серти, олӧмӧ пӧрттӧм кывкутана мог;
2) сылӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти кадысь кольӧм уджйӧз, сы лыдын кутшӧмъясӧс сетӧма мукӧд инӧда акт серти, да Коми Республикаса республиканскӧй сьӧмкуд водзын кадысь кольӧм мукӧд уджйӧз;

3) сы серти оз мун выль ног котыртан, бырӧдан, банкротство процесс, асшӧр уджалысьяс оз вермыны дугӧдны асшӧр уджалысь туйын уджсӧ;

4) сійӧ оз ло суйӧрсайса юридическӧй кывкутысьӧн, а сідзжӧ Россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн пырӧдчан пайыс, кодъяслӧн пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канмуяс да мутасъяс лыддьӧгӧ, кӧні сетӧны вот мынтігӧн вот кокньӧд да (либӧ) финансӧвӧй операцияяс нуӧдігӧн оз восьтны да сетны юӧр (офшорнӧй зонаяс) татшӧм юридическӧй кывкутысьяс серти, ӧтув лоӧ 50 прӧчентысь унджык;

5) сійӧ оз босьт Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти тайӧ Пӧрадоклӧн 4 пунктын индӧм могъяс вылӧ;
6) сылӧн абуӧсь овмӧс нуӧдӧм вылӧ дзескӧдӧмъяс;

7) сылӧн эм организация сӧвмӧдан уджтас.

4. Субсидия сетан могӧн лоӧ удж сетысьлы Уджтасувса мероприятиеяс збыльмӧдӧмкӧд йитӧдын уджалысьяслӧн уджысь мыйкӧ мында мынтысьӧм вылӧ рӧскодсӧ вештӧм.

5. Тайӧ Пӧрадоклӧн могъяс серти уджалысьясӧн лоӧны граждана:

1) кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын;

2) уджсикасӧ велӧдан организацияяс помалысьяс, кодъяс очнӧя велӧдчисны шӧр тшупӧда уджсикасӧ велӧдан уджтасъяс серти да босьтісны шӧр тшупӧда уджсикасӧ велӧдӧм йылысь диплом, кодъясӧс примитісны удж вылӧ уджсикасӧ велӧдан организацияын велӧдчӧмсӧ помалан воӧ либӧ  помалӧм бӧрын медводдза кык вося периодӧ, кодъяслӧн абу уджалан опытыс босьтӧм уджсикас (специальносьт) серти шӧр тшупӧда уджсикасӧ велӧдӧм йылысь диплом босьтӧм бӧрын (та дырйи ӧтувъя уджалан стажыс вермас лоны шӧр тшупӧда уджсикасӧ велӧдӧм йылысь диплом босьттӧдз);
3) уджтӧмалысьяс.

6. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ Субсидиясӧ, лоӧ Коми Республикаса удж, уджӧн могмӧдан да социальнӧя доръян министерство (водзӧ – Министерство)  2017 во вылӧ Субсидия сетӧм вылӧ урчитӧм пӧрадокын сылы сетӧм сьӧмкуд кӧсйысьӧмъяслӧн лимит мындаын.

7. Удж сетысьяслы Субсидиясӧ сетӧны Субсидия сетӧм йылысь сёрнитчӧм подув вылын, кутшӧмӧс кырымалӧма Министерство да удж сетысь костын (водзӧ – сёрнитчӧм).

Сёрнитчӧмсӧ кырымалӧны типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерствоӧн да меститӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь куим лун чӧжӧн.
Сы могысь, медым кырымавны сёрнитчӧмсӧ да сетны Субсидиясӧ, удж сетысь сетӧ Министерствоӧ сёрнитчӧм кырымалӧм вылӧ да Субсидия сетӧм вылӧ заявка форма серти, кутшӧмӧс вынсьӧдӧма Министерствоӧн да меститӧма “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн (водзӧ – заявка), а сідзжӧ татшӧм документъяс:

1) организация сӧвмӧдан уджтас;

2) ас кӧсйӧм серти гижӧм формаын тӧдмӧгъяс:

а) Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти кадысь кольӧм уджйӧз, сы лыдын кутшӧмъясӧс сетӧма мукӧд инӧда акт серти, да Коми Республикаса республиканскӧй сьӧмкуд водзын кадысь кольӧм мукӧд уджйӧз абутӧмлун йылысь;

б) сы йылысь, мый юридическӧй кывкутысь серти оз мун выль ног котыртан, бырӧдан, банкротство процесс, а асшӧр уджалысь оз дугӧдчы асшӧр уджалысь туйын уджысь;

в) сы йылысь, мый удж сетысь оз ло суйӧрсайса юридическӧй кывкутысьӧн, а сідзжӧ Россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн пырӧдчан пайыс, кодъяслӧн пасъянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канмуяс да мутасъяс лыддьӧгӧ, кӧні сетӧны вот мынтігӧн вот кокньӧд да (либӧ) финансӧвӧй операцияяс нуӧдігӧн оз восьтны да сетны юӧр (офшорнӧй зонаяс) татшӧм юридическӧй кывкутысьяс серти, ӧтув лоӧ 50 прӧчентысь унджык;

г) сы йылысь, мый удж сетысь оз босьт Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти тайӧ Пӧрадоклӧн 4 пунктын индӧм могъяс вылӧ;
д) сы йылысь, мый удж сетысьлӧн абуӧсь овмӧс нуӧдӧм вылӧ дзескӧдӧмъяс;

Удж сетысь вермӧ заявкакӧд сетны ас вӧляысь:

Юридическӧй кывкутысьяслӧн ӧтувъя канму реестрысь выписка, мый сетӧма заявка сетан лунӧдз куим тӧлысьысь абу водзджык;
вот мынтысьӧн (ӧктас мынтысьӧн, страхуйтан взносъяс мынтысьӧн, вот агентӧн) вот, ӧктас, страхуйтан взносъяс, пеняяс, штрапъяс, прӧчентъяс мынтӧм серти кывкутана мог олӧмӧ пӧртӧм йылысь справка форма серти, кутшӧмӧс вынсьӧдӧма Россия Федерацияса федеральнӧй вот службалӧн 2017 во тӧвшӧр тӧлысь 20 лунся ММВ-7-8/20@ №-а тшӧктӧдӧн, кутшӧмӧс лӧсьӧдӧма заявка сетан лунӧдз 30 лунысь абу водзджык кадпас вылӧ, сэк, кор сійӧс Шыӧдчысь сетӧ ачыс.

Сэк, кор удж сетысь ас вӧляысь эз сет тайӧ пунктса дас кыкӧд – дас коймӧд абзацъясын индӧм документъяссӧ, Министерство заявка босьтан лунсянь вит уджалан лун чӧжӧн корӧ индӧм документъяссӧ ведомствокостса юӧрӧн йитчӧм серти организацияясысь, кодъясӧс уполномочитӧма сетны татшӧм документъяссӧ.

Заявка да документъяс сетан лунӧн лыддьысьӧ Министерствоын найӧс пасъян лун. Заявка да документъяс пасйыссьӧны Министерствоӧн Министерствоӧ налӧн воан лунӧ. Заявка да документъяс пасъян лунӧ Министерство оформитӧ найӧс босьтӧм йылысь гижсьӧг найӧс сетан кадпассӧ индӧмӧн, кутшӧмӧс сійӧ жӧ лунӧ сетӧ удж сетысьлы аслыс либӧ заявка да документъяс пасъян лунсянь кык уджалан лун чӧжӧн мӧдӧдӧ пошта связь организация, корреспонденция вайысь мӧд организация пыр, заявкаын индӧм инпас серти.
Сэк, кор заявкасӧ да документъяссӧ мӧдӧдӧны пошта связь организация, корреспонденция вайысь мӧд организация пыр, Министерствоӧ найӧс сетан лунӧн лыддьысьӧ кадпас, мый индӧма пошта связь организациялӧн, корреспонденция вайысь мӧд организациялӧн пошта штемпель вылын, заявка да документъяс босьтанін серти. Министерство пасйӧ заявкасӧ да документъяссӧ Министерствоӧ налӧн воан лунӧ. Пошта связь организация, корреспонденция вайысь мӧд организация пыр мӧдӧдӧм заявкасӧ да документъяссӧ пасйӧм йылысь гижсьӧг мӧдӧдсьӧ заявкаын индӧм инпас серти заявкасӧ да документъяссӧ Министерствоын пасъян лунсянь 2 уджалан лун чӧжӧн.

Заявка да сёрнитчӧм кырымалӧм могысь колана да тайӧ пунктӧн урчитӧм став документ босьтан лунсянь куим уджалан лун чӧжӧн Министерство примитӧ сёрнитчӧм кырымалӧм йылысь либӧ заявка да документъяс бергӧдӧм йылысь помшуӧм.

Министерствоӧн заявка да документъяс бергӧдӧм йылысь помшуӧм примитан подулӧн лоӧ сійӧ, мый найӧ оз лӧсявны тайӧ пунктӧн урчитӧм корӧмъяслы да (либӧ) документъяссӧ абу сетӧма (сетӧма абу тырвыйӧ) да (либӧ) заявкаын да документъясын сетӧм юӧрыс абу збыль.

Министерство прӧверитӧ удж сетысьӧн сетӧм юӧрлысь збыльлунсӧ сетӧм документъяссӧ прӧверитӧмӧн сы серти, эмӧсь-ӧ сэні ӧта-мӧдкӧд лӧсявтӧм тӧдмӧгъяс.

Сэк, кор примитӧма заявка да документъяс бергӧдӧм йылысь помшуӧм, Министерство татшӧм помшуӧм примитан лунсянь куим уджалан лун чӧжӧн бергӧдӧ удж сетысьлы заявка да документъяс гижӧда уведомлениеӧн, кӧні индыссьӧны бергӧдан помкаяс.

Сэк, кор удж сетысь бырӧдӧ помкаяссӧ, кутшӧмъяс лоисны Министерствоӧн заявка да документъяс бергӧдӧм йылысь помшуӧм примитӧмлы подулӧн, сійӧ вермӧ мӧдысь ыстыны Министерствоӧ заявкасӧ да документъяссӧ. Мӧдысь сетӧм заявкасӧ да документъяссӧ видлалӧны тайӧ пунктӧн урчитӧм пӧрадокын.
Сэк, кор примитӧма сёрнитчӧм кырымалӧм йылысь помшуӧм, Министерство татшӧм помшуӧм примитан лунсянь 5 уджалан лун чӧжӧн мӧдӧдӧ удж сетысьлы гижӧда уведомление да сёрнитчӧмлысь бала кык экземплярын, кутшӧмӧс кырымалӧма Министерство. Удж сетысьӧн сёрнитчӧмсӧ кырымалӧм бӧрын удж сетысь сёрнитчӧмлысь ӧти экземплярсӧ ыстӧ Министерстволӧн инпас вылӧ.

8. Субсидия сетан условиеясӧн лоӧны:
1) удж сетысь лӧсялӧ тайӧ Пӧрадокса 3 пунктын индӧм корӧмъяслы;

2) удж сетысь лӧсьӧдӧ уджалысьясӧс уджавны босьтӧм могысь уджалан местаяс да (либӧ) удж сетысь босьтӧ удж вылӧ уджалысьясӧс пыр да недыр кадся (6 тӧлысьысь абу этшаджык) уджалан местаяс вылӧ;

3) удж сетысь сетӧ документъяссӧ лыддьӧг серти тайӧ Пӧрадокса 11 пунктын индӧм корӧмъяс серти да кадколастӧ;

4) удж сетысьӧн сетӧм юӧрыс збыль;

5) эм Министерство да удж сетысь костын кырымалӧм сёрнитчӧм, кутшӧмӧс индӧма тайӧ Пӧрадокса 7 пунктын.

9. Субсидиялысь медпозяна мындасӧ арталӧны татшӧм формула серти, уджалысьясӧс удж вылӧ босьтан кадколаст вылӧ мыджсьӧмӧн:
Si = Niпост x (Pпост x Cзп) + Niвр x (Pвр x Cзп),

кӧні:

Si - Субсидия медпозяна мында;

Niпост - пыр кадся удж вылӧ босьтӧм уджалысьяслӧн, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, а сідзжӧ уджсикасӧ велӧдан организацияяс помалысьяслӧн да уджтӧмалысь гражданалӧн лыд;

Pпост - лӧсялана уджалан местаын уджалысьяслы уджысь мыйкӧ мында мынтысьӧм вылӧ удж сетысьлысь рӧскод вештан период, но 3 тӧлысьысь абу дырджык;

Cзп - уджалысьяслӧн уджысь мынтысьӧм вылӧ удж сетысьяслысь рӧскод  вештан мында, мый ӧткодь медічӧт удждон ыдждакӧд, кутшӧмӧс урчитӧма Коми Республикаын 2017 вося тӧвшӧр тӧлысь 1 лун вылӧ, содтӧма сьӧмкудйысь ӧтдор канму фондъясӧ страхуйтан взносъяс мында да районса коэффициент вылӧ;

Niвр - недыр кадся удж вылӧ босьтӧм уджалысьяслӧн, кодъясӧс вештісны уджысь мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын, а сідзжӧ уджсикасӧ велӧдан организацияяс помалысьяслӧн да уджтӧмалысь гражданалӧн лыд;
Pвр - лӧсялана уджалан местаын уджалысьяслысь уджсӧ мыйкӧ мында  мынтӧм вылӧ удж сетысьлысь рӧскод вештан период, но 2 тӧлысьысь абу дырджык.

10. Субсидиясӧ сетӧны 2017 воын уджалан местаяс лӧсьӧдігӧн да (либӧ) пыр да недыр кадся (6 тӧлысьысь абу этшаджык) уджалан местаяс вылӧ удж вылӧ босьтігӧн уджалысьяслы уджысь мыйкӧ мында мынтысьӧм вылӧ удж сетысьлӧн збыльысь вӧчӧм рӧскодысь, но Субсидия медпозяна мындаысь оз унджык, кутшӧмӧс арталӧны тайӧ Пӧрадокса 9 пунктын индӧм формула серти.

11. Субсидия сетӧм могысь удж сетысь быд тӧлысь отчётнӧй бӧрын мунысь тӧлысьлӧн 10 лунӧдз, а 2017 вося ӧшым тӧлысьысь 2017 вося ӧшым тӧлысь 10 лунысь оз сёрджык ыстӧ Министерствоӧ 7 пунктлӧн 2 пунктувса “а” - “д” пунктувъясын индӧм тӧдмӧгъяс, а сідзжӧ татшӧм документъяс:
отчётнӧй периодысь удж сетысьлӧн рӧскод юкӧн вештан рӧштшӧт Министерствоӧн вынсьӧдӧм форма серти (Министерство меститӧ формасӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь куим уджалан лун чӧжӧн);

пыр да недыр кадся (6 тӧлысьысь абу этшаджык) уджалан местаяс вылӧ уджалысьясӧс удж вылӧ примитӧм йылысь тшӧктӧд копия либӧ индӧм тшӧктӧдысь выписка;

уджалысьлысь уджалан кад лыддян табель копия;

сьӧм видзан ордеръяслӧн либӧ мынтӧм удждон йылысь мынтысян ведомосьтъяслӧн копияяс да (либӧ) мынтысян поручениеяс, кутшӧмъяс эскӧдӧны уджалысьлы уджысь мынтысьӧм серти удж сетысьлысь рӧскодсӧ, банковскӧй реестр содтӧмӧн сэк, кор удждонсӧ вуджӧдӧны кык да унджык мортлы;

сьӧмкудйысь ӧтдор канму фондъясӧ страхуйтан взносъяс пуктӧмсӧ эскӧдысь документъяс;

сьӧмкудйысь ӧтдор канму фондъясӧ вуджӧдӧм страхуйтан взносъяс йылысь мынтысян поручениеяс;

рӧштшӧта-мынтысян ведомосьт копия, мый эскӧдӧ уджалысьлы удждон индӧмсӧ;

документъяс копия, кутшӧмъяс эскӧдӧны, мый пыр да недыр кадся удж вылӧ примитӧм уджалысьясыс лоӧны мукӧд организацияын организация тупкӧмкӧд либӧ уджалысьяслысь лыд либӧ штат чинтӧмкӧд йитӧдын уджысь вештӧмаясӧн, уджсикасӧ велӧдан организацияяс помалысьясӧн да уджтӧмалысь гражданаӧн.

Тайӧ пунктын индӧм документъяслысь копияяссӧ колӧ вынсьӧдны удж сетысьлӧн печатьӧн (эм кӧ) да кырымпасӧн.

12. Министерство пасйӧ тайӧ Пӧрадокса 11 пунктын индӧм документъяссӧ (водзӧ – Субсидия босьтӧм вылӧ документъяс) налӧн воан лунӧ. Найӧс пасъян лунӧ Министерство оформитӧ найӧс босьтӧм йылысь гижсьӧг, кутшӧмӧс сійӧ жӧ кадколастӧ сетӧ удж сетысьлы аслыс либӧ заявка да документъяс пасъян лунсянь кык уджалан лун чӧжӧн мӧдӧдӧ пошта связь организация, корреспонденция вайысь мӧд организация пыр удж сетысьлӧн инпас вылӧ.

Сэк, кор Субсидия босьтӧм вылӧ документъяссӧ мӧдӧдӧны пошта связь организация, корреспонденция вайысь мӧд организация пыр, найӧс сетан кадпасӧн лыддьысьӧ кадпас, мый индӧма тайӧ организациялӧн штемпель вылын Субсидия босьтӧм вылӧ документъяс босьтанін серти. Сэк, кор Субсидия босьтӧм вылӧ документъяссӧ мӧдӧдӧны пошта связь организация, корреспонденция вайысь мӧд организация пыр, Министерство пасйӧ Субсидия босьтӧм вылӧ индӧм документъяссӧ Министерствоӧ налӧн воан лунӧ. Пошта связь организация, корреспонденция вайысь мӧд организация пыр Субсидия босьтӧм вылӧ мӧдӧдӧм документъяссӧ пасйӧм йылысь гижсьӧгсӧ мӧдӧдӧны удж сетысьлӧн инпас вылӧ найӧс пасъян лунсянь 2 уджалан лун чӧжӧн.
Субсидия босьтӧм вылӧ документъяс воан лунсянь 5 уджалан лун чӧжӧн Министерство прӧверитӧ, лӧсялӧны-ӧ индӧм документъясыс тайӧ Пӧрадокса 11 пунктын индӧм лыддьӧглы, корӧмъяслы да документъяс сетан кадколастъяслы, примитӧ субсидия босьтӧм вылӧ документъяс примитӧм йылысь либӧ удж сетысьлы тайӧ документъяссӧ бергӧдӧм йылысь помшуӧм.

Субсидия босьтӧм вылӧ документъяс бергӧдӧм йылысь помшуӧм примитӧмлы подулӧн лоӧ налӧн тайӧ Пӧрадокса 11 пунктын индӧм лыддьӧглы, корӧмъяслы да документъяс сетан кадколастъяслы лӧсявтӧмлун.
Сэк, кор эм Субсидия босьтӧм вылӧ документъяс бергӧдӧмлы подулыс, тайӧ пунктса коймӧд абзацын индӧм кадколастын Министерство бергӧдӧ удж сетысьлы Субсидия босьтӧм вылӧ документъяссӧ гижӧда уведомлениеӧн, кӧні индыссьӧны бергӧдан помкаясыс.

Удж сетысь помкаяссӧ сыӧн бырӧдӧм бӧрын, кутшӧмъяс лоисны Министерствоӧн Субсидия босьтӧм вылӧ документъяс бергӧдӧм йылысь помшуӧм примитӧмлы подулӧн, вермӧ мӧдысь мӧдӧдны тайӧ документъяссӧ Министерствоӧ 2017 вося ӧшым тӧлысь 10 лунысь оз сёрджык кадколастӧ.

Субсидия босьтӧм вылӧ мӧдысь сетӧм документъяссӧ видлалӧны тайӧ пунктын урчитӧм пӧрадокын.

13. Сэк, кор примитӧны Субсидия босьтӧм вылӧ документъяс примитӧм йылысь помшуӧм, татшӧм помшуӧм примитан лунсянь 3 уджалан лун чӧжӧн Министерство прӧверитӧ, кутчысьӧ-ӧ удж сетысьыс Субсидия сетан условиеясӧ, кутшӧмъясӧс индӧма тайӧ Пӧрадокса 8 пунктын, да примитӧ Субсидия сетӧм йылысь либӧ Субсидия сетӧмын ӧткажитӧм йылысь помшуӧм.

Субсидия сетӧмын ӧткажитӧм йылысь помшуӧм примитӧмлы подулӧн лоӧ сійӧ, мый абу кутчысьӧма тайӧ Пӧрадокса 8 пунктын индӧм Субсидия сетан условиеясӧ.

14. Субсидия сетӧм йылысь либӧ Субсидия сетӧмын ӧткажитӧм йылысь помшуӧм примитан лунсянь кык уджалан лун чӧжӧн Министерство юӧртӧ удж сетысьлы Субсидия сетӧм йылысь либӧ Субсидия сетӧмын ӧткажитӧм йылысь удж сетысьлы гижӧда уведомление мӧдӧдӧмӧн ӧткажитан помкаяссӧ индӧмӧн.

15. Субсидия сетӧм йылысь помшуӧм примитан лунсянь куим уджалан лун чӧжӧн Министерство мӧдӧдӧ удж сетысьлы Субсидия вуджӧдӧм могысь документъяс (рӧскод вештӧм вылӧ Министерстволӧн заявка да тайӧ Пӧрадокса 11 пунктын индӧм документъяс) “Коми Республикаса удж, уджӧн могмӧдан да социальнӧя доръян министерстволысь удж могмӧдан шӧрин” Коми Республикаса канму казённӧй учреждениеӧ (водзӧ – Шӧрин).

16. Тайӧ Пӧрадокса 15 пунктын индӧм документъяс воан лунсянь куим уджалан лун чӧжӧн Шӧрин вуджӧдӧ Субсидиясӧ удж сетысьлы удж сетысьлӧн тшӧт вылӧ.

17. Субсидияӧн вӧдитчигӧн бур бӧртасъяс шедӧдан петкӧдласӧн лоӧ йӧз лыд, кодъясӧс босьтісны удж вылӧ пыр да недыр кадся (6 тӧлысьысь абу этшаджык) уджалан местаяс вылӧ уджӧн могмӧдан служба органъяссянь мӧдӧдӧм серти. Бур бӧртасъяс шедӧдан петкӧдласлысь значениесӧ урчитӧны сёрнитчӧмын, мый кырымавсьӧ Министерство да удж сетысь костын. Субсидия босьтысь сетӧ Министерствоӧ Субсидияӧн вӧдитчигӧн бур бӧртасъяс шедӧдан петкӧдласъяс шедӧдӧм йылысь отчётсӧ сёрнитчӧмӧн урчитӧм форма серти да кадколастъясӧ.

18. Субсидиялӧн сьӧмыс лоӧ целевӧйӧн да сійӧс оз позь видзны мӧд мог вылӧ.

19. Субсидия сьӧмӧн колана мог серти вӧдитчӧмысь кывкутӧ удж сетысь.

Субсидия сьӧмӧн абу колана мог серти вӧдитчӧм вӧсна примитӧны Россия Федерацияса оланпастэчас серти  кывкутӧмӧ кыскан мераяс.

20. Сэк, кор удж сетысь торкис Субсидия сетан условиеяссӧ, кутшӧмъясӧс урчитӧма тайӧ Пӧрадокӧн, сы лыдын кутшӧмъясӧс эрдӧдісны Министерствоӧн, Коми Республикаса сьӧм овмӧс министерствоӧн да сьӧм овмӧс бӧрся канмусянь мукӧд видзӧдысь органӧн нуӧдӧм прӧверкаяслӧн збыльторъяс серти, а сідзжӧ кор эз шедӧдны бур бӧртасъяс шедӧдан петкӧдласъяссӧ, кутшӧмъясӧс индӧма тайӧ Пӧрадокса 17 пунктын, удж сетысьлы колӧ ас кӧсйӧм серти бергӧдны Субсидиялысь сьӧмсӧ Коми Республикаса республиканскӧй сьӧмкудйӧ сійӧ лунсянь, кор эрдӧдӧма условиеяс торкалӧмсӧ, бур бӧртасъяс шедӧдан петкӧдласъяс шедӧдтӧмсӧ, дас календарнӧй лун чӧжӧн либӧ ӧткажитчигӧн ёрд пӧрадокын Россия Федерацияса оланпастэчас серти.

21. Субсидия сетан условиеясӧ, шӧр могъясӧ да пӧрадокӧ кутчысьӧм бӧрся видзӧдӧ урчитӧм пӧрадокын Министерство, Коми Республикаса сьӧм овмӧс министерство да сьӧм овмӧс бӧрся канмусянь мукӧд видзӧдысь орган, сы лыдын прӧверкаяс нуӧдӧм пыр.

